
BREYTINGAR Á SAMÞYKKT 

um stjórn sveitarfélagsins Flóahrepps. 

 

41. gr. 

Fastanefndir, aðrar nefndir, samstarfsnefndir, stjórnir og ráð sem sveitarfélagið á aðild að. 
A. Fastanefndir: 

1. Fræðslunefnd. Fimm aðalmenn og jafnmargir til vara. Nefndin fer m.a. með verkefni 

grunnskóla samkvæmt 6. gr. laga um grunnskóla nr. 91/2008 og verkefni leikskóla samkvæmt  

4. gr. laga um leikskóla nr. 90/2008. 

2. Umhverfis- og samgöngunefnd. Fimm aðalmenn og jafnmargir til vara. Nefndin skal vera 

sveitarstjórn til ráðuneytis í umhverfismálum og um úrbætur og nýframkvæmdir í umferðar- og 

samgöngumálum. Þá fer nefndin jafnframt með málefni sorphirðu og sorpförgun sbr. lög um 

um meðhöndlun úrgangs nr. 55/2003, með síðari breytingum, og lög um hollustuhætti og 

mengunarvarnir nr. 7/1998, með síðari breytingum, og hlutverk náttúrunefndarnefndar skv. 14. 

gr. laga um náttúruvernd nr. 60/2013.  

3. Var: 

Íþrótta- æskulýðs- og menningarnefnd. Fimm aðalmenn og jafnmargir til vara. Nefndin skal 

vera sveitarstjórn til ráðuneytis í æskulýðs- og tómstundamálum, þ.m.t. málefni 

félagsmiðstöðvar, og hafa frumkvæði að tillögugerð á því sviði til sveitarstjórnar. Nefndin skal 

vera sveitarstjórn til ráðuneytis í menningarmálum og hafa frumkvæði að tillögugerð á því sviði 

til sveitarstjórnar. Nefndin fer með skipulagningu á menningarviðburðum á vegum sveitarfélags 

og í samvinnu við önnur félagasamtök innan sveitarfélagsins.  

 

Verður: 

Heilsu- og menningarnefnd. Sex aðalmenn og jafnmargir til vara. Nefndin skal vera 

sveitarstjórn til ráðuneytis í heilsueflandi, æskulýðs- og tómstundamálum, þ.m.t. málefni 

félagsmiðstöðvar, og hafa frumkvæði að tillögugerð á því sviði til sveitarstjórnar, 

forgangsraða, samræma og miðla upplýsingum um heilsueflandi og menningartengd verkefni. 

Nefndin skal vera sveitarstjórn til ráðuneytis í menningarmálum og hafa frumkvæði að 

tillögugerð á því sviði til sveitarstjórnar. Nefndin fer með skipulagningu á heilsu- og 

menningarviðburðum á vegum sveitarfélags og skal vera í samvinnu við önnur félagasamtök 

innan sveitarfélagsins. 

4. Yfirkjörstjórn. Þrír aðalmenn og jafnmargir til vara skv. 17. gr. kosningalaga nr. 112/2021. 

Kjörstjórn skiptir með sér verkum og fara með þau verkefni sem þeim eru falin samkvæmt 

ákvæðum laga um kosningar.  

5. Landbúnaðar- og atvinnumálanefnd. Þrír fulltrúar og þrír til vara. Nefndin fjallar um og gerir 

tillögur til sveitarstjónar um landbúnaðar- og atvinnumál í Flóahreppi. 

6. Framkvæmda- og veitunefnd. Þrír aðalmenn og jafnmargir til vara. Nefndin er sveitarstjórn til 

ráðuneytis við umsjón og rekstur vatnsveitu, ljósleiðara og við ýmsar verklegar framkvæmdir 

sveitarfélagsins. Nefndin fer með stjórn Vatnsveitu Flóahrepps og Flóaljóss í umboði 

sveitarstjórnar í samræmi við m.a. lög um vatnsveitur sveitarfélaga nr. 32/2004, orkulög nr. 

58/1967, lög nr. 9/2009 um rekstur fráveitna og lög nr. 81/2003 um fjarskipti.  

7. Ungmennaráð Flóahrepps. Þrír aðalmenn og jafnmargir til vara, skipuð á tveggja ára fresti. 

Fulltrúar skulu vera á aldrinum 14 – 20 ára með lögheimili í Flóahreppi. Ungmennaráðið er 

ráðgefandi um málefni sem tengjast ungu fólki á aldrinum 14-20 ára í Flóahreppi. Ráðið skal 

starfa í nánu samstarfi við íþrótta- æskulýðs- og menningarnefnd Flóahrepps.  

8. Jafnréttisnefnd. Sveitarstjórn fer með jafnréttismál skv. lögum um jafna stöðu og jafnan rétt 

kynjanna nr. 150/2020. 

9. Húsnæðisnefnd. Sveitarstjórn fer með verkefni húsnæðisnefndar samkvæmt 6. gr. laga um 

húsnæðismál nr. 44/1998.  

10. Afréttamálafélag Flóa og Skeiða. Fjórir fulltrúar og fjórir til vara, samkvæmt samþykkt 

afréttarmálafélags. 
B. Stjórnir og samstarfsnefndir: 

1. Var: 



Héraðsnefnd Árnesinga bs. Héraðsnefnd Árnesinga starfar samkvæmt sérstökum samningi milli 

allra sveitarfélaganna í Árnessýslu. Verkefni byggðasamlagsins er að annast yfirstjórn og 

rekstur eftirfarandi stofnana fyrir hönd sveitarfélaga sem aðilar eru að byggðasamlaginu: 

Byggðasafn Árnesinga, Listasafn Árnesinga, Héraðsskjalasafn Árnesinga, Tónlistarskóli 

Árnesinga, Almannavarnir Árnessýslu og Brunavarnir Árnessýslu. Flóahreppur skipar einn 

aðalmann í fulltrúaráð en kjörgengir eru aðalmenn í sveitarstjórn og framkvæmdastjóri 

sveitarfélagsins.  Einnig skal skipa einn varamann sem tilnefndur skal vera úr hópi aðal- eða 

varamanna í sveitarstjórn eða framkvæmdastjóri sveitarfélagsins. Þá getur sveitarstjórn skipað 

að auki einn áheyrnarfulltrúa með málfrelsi og tillögurétt úr hópi aðalmanna í minnihluta 

sveitarstjórnar í fulltrúaráðið á meðan íbúafjöldi sveitarfélags er undir 1000. 

 

Verður: 

Héraðsnefnd Árnesinga bs. Héraðsnefnd Árnesinga starfar samkvæmt sérstökum samningi milli 

allra sveitarfélaganna í Árnessýslu. Verkefni byggðasamlagsins er að annast yfirstjórn og 

rekstur eftirfarandi stofnana fyrir hönd sveitarfélaga sem aðilar eru að byggðasamlaginu: 

Byggðasafn Árnesinga, Listasafn Árnesinga, Héraðsskjalasafn Árnesinga og Almannavarnir 

Árnessýslu. Flóahreppur skipar einn aðalmann í fulltrúaráð en kjörgengir eru aðalmenn í 

sveitarstjórn og framkvæmdastjóri sveitarfélagsins.  Einnig skal skipa einn varamann sem 

tilnefndur skal vera úr hópi aðal- eða varamanna í sveitarstjórn eða framkvæmdastjóri 

sveitarfélagsins. Þá getur sveitarstjórn skipað að auki einn áheyrnarfulltrúa með málfrelsi og 

tillögurétt úr hópi aðalmanna í minnihluta sveitarstjórnar í fulltrúaráðið á meðan íbúafjöldi 

sveitarfélags er undir 1000. 

 

2. Umhverfis- og tæknisvið uppsveita bs. Ásahreppur, Bláskógabyggð, Flóahreppur, Grímsnes- og 

Grafningshreppur, Hrunamannahreppur og Skeiða- og Gnúpverjahreppur skipa sameiginlega 

sex manna skipulagsnefnd uppsveita, sbr. auglýsing nr. 35/2022. Flóahreppur tilnefnir einn 

aðalmann og annan til vara í stjórn byggðasamlagsins. Byggðasamlagið fer með lögbundin 

verkefni byggingar- og skipulagsfulltrúa skv. 6. gr. skipulagslaga nr. 123/2010 og byggingarmál 

skv. 7. gr. laga um mannvirki nr. 160/2010 ásamt því að standa sameiginlega að hreinsun, 

verkun og förgun seyru. Byggðasamlagið, án staðfestingar sveitarstjórnar, hefur heimild til 

fullnaðarafgreiðslu þeirra mála er tilgreind eru í viðauka 1 við auglýsingu nr. 35/2022.  

3. Stjórn umhverfis- og tæknisviðs Uppsveita bs. (UTU). Byggðasamlag Ásahrepps, 

Bláskógabyggðar, Flóahrepps, Grímsnes- og Grafningshrepps, Hrunamannahrepps og Skeiða- 

og Gnúpverjahrepps fer með skipulags- og byggingarmál í aðildarsveitarfélögunum, sbr. 

auglýsing nr. 35/2022 ásamt því að fara með stjórn samstarfsverkefnis um seyrurekstur. Stjórn 

byggðasamlagsins er skipuð 6 fulltrúum skv. samþykktum byggðasamlagsins. Flóahreppur 

skipar einn aðalmann og annan til vara í stjórnina.  

4. Almannavarnanefnd Árnessýslu. Einn fulltrúi og einn til vara skv. 9. gr. laga um almannavarnir 

nr. 82/2008 í sameiginlega almannavarnanefnd í Árnessýslu. 

5. Brunavarnir Árnessýslu bs. Byggðasamlag Bláskógabyggðar, Flóahrepps, Grímsnes- og 

Grafningshrepps, Hrunamannahrepps, Hveragerðisbæjar, Skeiða- og Gnúpverjahrepps, 

Sveitarfélagsins Árborgar og Sveitarfélagsins Ölfuss í samræmi við 94. g. sveitarstjórnarlaga 

nr. 138/2011. Byggðasamlagið er stofnað vegna samvinnu sveitarfélaga í Árnessýslu á sviði 

brunavarna og tengdra málefna með þann tilgang að styrkja og efla brunavarnir í 

aðildarsveitarfélögunum. Einn fulltrúi og einn til vara á aðalfundi/aukaaðalfundi 

byggðasamlagsins.  

6. Tónlistarskóli Árnesinga bs. Byggðasamlag Bláskógabyggðar, Flóahrepps, Grímsnes- og 

Grafningshrepps, Hrunamannahrepps, Hveragerðisbæjar, Skeiða- og Gnúpverjahrepps, 

Sveitarfélagsins Árborgar og Sveitarfélagsins Ölfuss í samræmi við 94. g. sveitarstjórnarlaga 

nr. 138/2011. Byggðasamlagið er stofnað vegna reksturs tónlistarskóla á vegum 

sveitarfélaganna.  

7. Stjórn Skóla- og velferðarþjónustu Árnesþings bs. Flóahreppur, Hrunamannahreppur, 

Bláskógabyggð, Grímsnes- og Grafningshreppur og Skeiða- og Gnúpverjahreppur reka 

byggðasamlag um sameiginlega skóla- og velferðarþjónustu í aðildarsveitarfélögunum, sbr. 

auglýsingu nr. 424/2024. Sveitarstjórn Flóahrepps kýs einn fulltrúa og einn til vara til setu 



í stjórn byggðasamlagsins en kjörgengir til setu í stjórn eru oddvitar, framkvæmdastjórar 

og staðgenglar þeirra. Byggðasamlagið fer með skipulag og framkvæmd skólaþjónustu 

fyrir leik- og grunnskóla og velferðarþjónustu sveitarfélaganna skv. IX. kafla laga um 

grunnskóla nr. 91/2008, VIII. kafla laga um leikskóla nr. 90/2008, laga um félagsþjónustu 

sveitarfélaga nr. 40/1991, barnaverndarlaga nr. 80/2002 og laga um samþættingu þjónustu 

í þágu barna nr. 86/2021. Byggðasamlagið myndar umdæmi barnaverndarþjónustu skv. 2. 

mgr. 11. gr. barnaverndarlaga nr. 80/2002[HK1]. Byggðasamlagið, án staðfestingar 

sveitarstjórnar, hefur heimild til fullnaðarafgreiðslu þeirra mála er tilgreind eru í viðaukum 1 

og 2 með auglýsingu nr. 424/2024[HK2]. 

8. Bergrisinn bs. Sveitarfélagið Ölfus, Hveragerðisbær, Hrunamannahreppur, 

Bláskógabyggð, Grímsnes- og Grafningshreppur, Skeiða- og Gnúpverjahreppur, 

Flóahreppur, Sveitarfélagið Árborg, Ásahreppur, Rangárþing ytra, Rangárþing Eystra, 

Mýrdalshreppur og Skaftárhreppur mynda sameiginlegt þjónustusvæði á Suðurlandi um 

þjónustu við fatlað fólk á starfssvæði aðildarsveitarfélaganna í samræmi við lög um 

þjónustu við fatlað fólk með langvarandi stuðningsþarfir nr. 38/2018, með síðari 

breytingum, sbr. auglýsingu nr. 560/2023. Stjórn byggðasamlagsins skal skipuð fimm 

aðalfulltrúum og fimm til vara og er hún kjörin á aðalfundi/aukaaðalfundi. Kjörtímabil 

stjórnar og varafulltrúa í stjórn skal vera tvö ár í senn. Flóahreppur skipar þrjá aðalmenn og 

þrjá til vara á aðalfund Bergrisans bs. 

9. Landsþing Sambands íslenskra sveitarfélaga. Einn fulltrúi og einn til vara, sbr. lög 

sambandsins. 

10. Aðalfundur Samtaka sunnlenskra sveitarfélaga (SASS). Þrír fulltrúar og þrír til vara. 

11. Aðalfundur Sorpstöðvar Suðurlands. Einn fulltrúi og einn til vara. 

12. Aðalfundur Eignarhaldsfélags Suðurlands. Einn fulltrúi og einn til vara. 

13. Aðalfundur Sveitarfélaga á köldum svæðum: Einn fulltrúi og einn til vara samkvæmt 

samþykktum Sveitarfélaga á köldum svæðum. 

14. Aðalfundur Jöfnunarsjóðs. Einn fulltrúi og einn til vara. 

15. Aðalfundur Samtaka Orkusveitarfélaga. Einn fulltrúi og einn til vara. 

16. Aðalfundur Lánasjóðs sveitarfélaga. Einn fulltrúi og einn til vara. 

17. Öldungaráð. Sveitarfélögin Bláskógabyggð, Flóahreppur, Grímsnes- og Grafningshreppur, 

Hrunamannahreppur og Skeiða- og Gnúpverjahreppur skipa í sameiginlegt öldrunarráð. Einn 

fulltrúi er tilnefndur af  hverju samstarfssveitarfélagi og einn til vara.  

18. Heilbrigðiseftirlit Suðurlands bs. Byggðasamlagið starfar skv. lögum um hollustuhætti og 

mengunarvarnir nr. 7/1998 og fer með þau verkefni sem heilbrigðiseftirliti eru falin í lögunum 

fyrir hönd Flóahrepps. Þrír fulltrúar eru skipaðir fyrir hönd sveitarfélagsins á aðalfund 

byggðsamlagsins og jafnmargir til vara.  

19. Vatnasvæðanefnd. Sveitarstjórn skipar einn fulltrúa og annan til vara sem og fulltrúa úr 

umhverfisnefnd sveitarfélagsins, sbr. 6. gr. reglugerðar nr. 935/2011 um stjórn vatnamála.  

20. Náttúruverndarnefnd. Umhverfis- og samgöngunefnd fer með málefni Náttúruverndarnefndar 

skv. 14. gr. laga um náttúruvernd nr. 60/2013 og skal vera sveitarstjórn til ráðgjafar um 

náttúruverndarmál.   

21. Umdæmisráð barnaverndar. Sveitarfélögin sem eiga aðild að umdæmisráði Landsbyggða skipa 

skv. samningi fimm manna valnefnd sem fer með umboð sveitarfélaganna til að skipa fulltrúa í 

umdæmisráð barnaverndar til fimm ára skv. 14. gr. barnaverndarlaga nr. 80/2002. 

 

 C.  Verkefnabundnar nefndir 

1. Fellur út og verkefni færast undir Heilsu- og menningarnefnd: 

Stýrihópur um heilsueflandi samfélag í Flóahreppi: Einn fulltrúi sveitarfélags og einn til 

vara. Í vinnuhóp sitja að auki fulltrúi grunnskóla, leikskóla, ungmennafélags og fulltrúi 

íbúa. Verkefni stýrihópsins felast í stefnumótun, forgangsröðun verkefna, samræmingu og 

upplýsingamiðlun um ýmsa þætti er varðar heilsueflandi samfélag.  



2. Öryggisnefnd: Nefndina skipa öryggistrúnaðarmenn Krakkaborgar og Flóaskóla, ritari 

Flóahrepps og umsjónarmaður fasteigna. Öryggisnefnd tekur m.a. þátt í gerð áhættumats 

og eftirfylgni þess, sér til þess að viðbragðsáætlun vegna eineltis, ofbeldis kynferðislegrar 

og kynbundinnar áætlunar sé framfylgt og fylgist með skráningu slysa, óhappa og 

atvinnusjúkdóma. Nefndin starfar í nánu samráði við sveitarstjóra, skólastjórnendur og 

húsverði.  

 

 

 

 

 


